
Aholkulariak,
milatik bat

Norengana jotzen dugu aholku eske?
Berriako New Yorkeko munduak
podcastean, Kirmen Uribek hausnarketa
egin du gai horren inguruan, familiako
gertakizun batetik abiatuta.

Sekuentzia honetan, hau egin dezakezu:
o Zeure bizitzako aholkuen inguruan

hausnartu.
Entzundakoari buruzko galderen
erantzun zuzenak aukeratu.
Lerro artean autoreak esan nahi
duenari eta diskurtsoaren tonuari
erreparatu.
Esaera zaharrak ikasi.
Zeure esperientzia ahoz eta idatziz
kontatu. Unsplash

1. Nori eskatu aholkuak?

Ariketa hau etxean egin dezakezu. Nori eskatzen dizkiozu aholkuak
normalean? Nork ematen dizkizu? Pentsatu zeure bizitzan barna jasotako
aholku horietan, edozein arlotakoak, eta erantzun galderei.

¢ Nori eskatu nion?

e Zer aholku?

e Kasu egin nion? Zergatik?

e Zer eraginizan zuen niregan?

e Zer iritzi dut aholku horretaz?

Ikasgelan, aurrerago emango duzu
horren berri.

Pixabay

7‘\ 2. Zer kontatu digu Kirmen Uribek?

o Ariketa hau etxean egin dezakezu. Entzun Berriako New Yorkeko munduak
ah podcastean Kirmen Uribek egindako hausnarketa, eta aukeratu erantzun
zuzenak.

1. Zer esan zion amak abadeari?

a) Gasteizera joan behar zuela etorkizun hobearen bila.
b) Ez zuela ezkontzeko asmorik.

c) Uribeneko Joserekin ezkonduko zela.

[\ ) 2. Zer erantzun zion apaizak?
KirmenUribe:chicharrillos

a) Txitxarro txikiak jango zituela egunero.
b) Senarra marinela izanik, goserik ez zuela pasatuko. b °
c) Txitxarroak erosteko adina diru izango zuela. errla

3. Zer aholku eman zion apaizak amari?

a) Hobe zela Ondarroan geratzea, eta soldaduren batekin ezkontzea.
b) Gasteizen lantegi asko zeudela, eta bertara joateko bizitzera.

c) Ondarroatik kanpo etorkizun hobea izango zuela.

4. Aitak lemazain titulua atera bezain laster...

a) ... amari esan zion ez zuela agindutakoa bete, eta afaltzeko txitxarroa nahi zuela.
b) ... amari esan zion txitxarro txikiak jango zituela, baina nahi zuenean bakarrik.

c) .. amari deitu zion, esateko lortu zuela ezkondu ondoren agindu ziona.

5. Nori eskatu dio Kirmen Uribek aholkua? Zertarako?

a) Herriko abadeari, idatzi duen liburua aztertzeko, eta prezio egokia jartzeko.

b) Adimen artifizialari, idazten ari den liburuaren inguruko iritzia eskatzeko, eta
salduko ote duen galdetzeko.

c) Adimen artifizialari, ez zuelako nori galdetu liburuaren arrakasta zein izango den.

6. Zer erantzun dio adimen artifizialak?

a) Liburua ona dela, baina ez duela zentimorik aterako.

b) Liburua goi-mailako literatura dela, eta salmenta ona izango duela.

c) Arrakasta, batez ere, literarioa izango dela, nahiz eta goi-mailako literatura ez izan.

entzunberria

New Yorkeko Munduak

Berria Pixabay

Ikasgelan, elkartu ikaskide batekin eta alderatu erantzunak.
Erantzun zuzenak 7. orrialdean daude.

3. Lerro artean esaten digunaz

[ ]
m Entzun berriro Uriberen hausnarketa. Elkartu hiruko taldetan, aztertu

arretaz entzundakoa, eta gogoeta egin, ondorengo galderei erantzunda.

1. Zer bi gertakari nagusi uztartzen ditu istorioak?
(Iragana/ Orain)

2. Zergatik aipatzen du Uribek “chicharrillos” bukaeran?

3. Zein tonu erabiltzen du gogoetan: nostalgikoa, ironikoa, kritikoa,
umoretsua...? Zertan antzeman duzue?

4, Egileak nor/zer kritikatzen du? Nor/zer goraipatzen du?

5. Zer transmititu nahi du Kirmen Uribek lerro artean?
Zer esaten du eta zer esan nahi du?

O

Partekatu erantzunak talde handian, eta saiatu ondorioak adosten.
Erantzun zuzenak 7. orrialdean daude.

Tonuak adierazten du igorleak nolako
jarrera emozionala duen bere
kontakizunaren eta hartzailearen aurrean;

kritikoa, ironikoa, umoretsua, nostalgikoa,
@ @ @ gogorra, neutrala... izan daiteke.
Nola adierazi?

« Lexikoa, modalizatzaileak eta aditz-
denborak erabilita.

» Intonazioak.

» Kontrastea: zerbait esan, baina gero
pentsatzen edo egiten dena kontrakoa da.

« Egilea eta testuingurua kontuan hartu.

e Zein emozio transmititzen duen.

Entzun ondoren
4. Aholkulariak, milatik bat

Aholkuek erabakiak eta bizimoduak alda ditzakete. Elkartu talde txikietan,
eta elkarri kontatu etxean egindako hasierako ariketan prestatutakoa; hau
da, bizitzan zehar jasotako aholku horien berri eman.

TALDEAN ‘

e Nori eskatu nion?

e Zer aholku?

e Kasu egin nion? Zergatik?

e Zer eragin izan zuen niregan?

-. o Nolako esperientziak izan dituzue? Antzekoak? Oso desberdinak?
* Aholku-emaile antzekoak izan dituzue? Zeintzuk? Saiatu sailkatzen aholku-
emaile horiek.

Aholku-emaileak

TALDEAN

Aholkua eman aurretik entzuten

dutenak adituak (psikologoak...)

Partekatu erantzunak talde handian, eta saiatu aholkularien zerrenda
bat adosten arbelean.

- 5. Esaera zaharrak aholkulari?
g0
L=

Jakin badakigu jakinduria handia dagoela esaera zaharretan. Ondorengo
atsotitzetan, aholku-emaile tipologien eta jokamoldeen arteko lotura ikus
daiteke. Talde txikietan, irakurri atsotitzak, eta lotu haien esanahiarekin.
Adi, batzuek esangura bera dute.

1. Aholkulariak, milatik bat.

2. Aholkurik ez du inork beretzat eta bai besteentzat.
3. Kontseilu ona, urre ona.

4. Bestentzat mediku, ta beretzat barbero ere ez.

5. Kanpaiak mezetara deitzen, bera ez joaten.

6. Gurasoen aholkua, seme-alabaren mantenua.

7. Oiloa ez doa azeriarengana aholku xerka (bila).

a) Aholkuek balioa dute, eta horiei segitzeak aberastasun edo onura ekar
dezake.

b) Aholkulari asko daude, baina aholkulari on gutxi.
c) Batzuek aholkuak jaso bai, baina gero ez diete kasurik egiten.

d) Besteentzako aholkuak eta irtenbideak eskaintzea erraza da, baina geure
buruari ematea zaila.

e) Egokia ez denari ez diogu aholkurik eskatzen.

f) Gurasoek seme-alabei emandako aholkuak dira bizitzan aurrera egiteko
laguntza nagusia.

Zalantzarik baduzue, partekatu talde handian.
Erantzun zuzenak 7. orrialdean daude.

AAVYH

6. Eta zuri, zein aholku eman dizute?

Ariketa hau etxean egin dezakezu. Ziur, noizbait, aholkuren bat jaso izan
duzula: aholku ona, txarra, deserosoa, tokiz kanpokoa... Oraingoan, zeure
esperientzia kontatu, eta aholku horren inguruan testu laburra idatziko
duzu, 150 hitz ingurukoa. Laguntzeko, erreparatu ondorengo galderei, eta
pentsatu zein tonu emango diozun diskurtsoari (umoretsua, kritikoa,
ironikoa...).

e Zer aholku jaso zenuen?

* Nork eman zizun? Noiz? Zergatik?

* Zuk eskatu zenuen ala eskatu gabe eman zizuten?
* Zer ondorio izan zuen?

* Nolakoa izan zen aholkua: ona, txarra, egokia, desegokia,

baliagarria, kaltegarria... EsacrazahaiR

* Egun, berdin jokatuko zenuke? bat erabil
dezakezu testua
aberasteko.

Eman idazlana irakasleari zuzentzeko.

E Erdigunean @

ERANTZUNAK

2. Zer kontatu digu Kirmen Uribek?
1-c;2-a;3-c; 4- b;5-b; 6-C.

3. Lerro artean esaten digunaz

1. Iragana: (familia-istorioa), gurasoen ezkontzaren inguruko kontakizuna + autoritateen
papera). Orain: (egilearen ikuspegia + AAren papera)
2. Egileak “chicharrillos” aipatzen du bukaeran, istorio osoa biribil ixteko eta ironia-puntua
indartzeko. Gako ironiko eta poetikoa da istorioaren bi planoak lotzeko: abadea oker
zegoela erakusteko, eta gaur egun jasotzen ditugun aholkuak (AArenak barne)
antzekoak izan daitezkeela adierazteko; hau da, hutsalak.
3. Ironia umoretsua eta kritika leuna da tonua.
Tonu horrek istorioari gozotasuna, sakontasuna eta ikuspegi kritiko arina ematen dizkio,
iraganeko eta oraingo aholkularitza-moduak alderatuta, baina bortizkeriarik gabe.
4, Kritikatzen ditu autoritate tradizionalak zein aholku-emaile modernoak.
5. Kirmen Uribek transmititu nahi du aholkuak kontu handiz hartu behar direla,
autoritateak ez direla beti zentzuzkoak, bizitza norberak eraiki behar duela, eta beti, beti,
umore pixka batekin.

5. Esaera zaharrak aholkulari?
1- b; 2-d;3-a;4-d;5-¢c,6-f 7-e.

HIZTEGI LAGUNGARRIA

Elizgizona. Apaiza.
Lehorrean egon. Itsasoan lan egiten dutenak lanean ez daudenean.
Laudorioak bota. Goraipamena bota, gogoz onetsi.

TRANSKRIPZIOA

65 urte dira gurasoak ezkondu zirela: 1960ko maiatzaren 25ean, hain zuzen. Nonbait, gure amak
abadeari esan zionean Uribeneko Joserekin ezkonduko zela, honako hau bota zion elizgizonak:
comeras chicharrillos todos los dias. (txitxarro txikiak jango dituzu egunero). Aholkatu zion amari
hobe zuela Ondarroatik atera, eta Gasteiz aldera joatea bizitzera, han etorkizun hobea izango
zuela, soldaduren batekin ezkonduta-edo.

Gure aitak jakin zuen abadeak esandakoa. Amarekin ezkondu eta gero, ikasketak burutu zituen
lehorrean zegoen atseden-egunetan estudiatuz, eta atera zuen alturako lemazain titulua. Agiria
hartu bezain laster, emazteari deitu zion: “Hemen duzu ezkon aurretik agindu nizuna. Txitxarro
txikiak jango dituzu, baina zuk nahi duzunean bakarrik”.

Abadea, beraz, ez zebilen zuzen. Eta gure amak, zorionez, ez zion kasurik egin; bestela, ez nintzen
Nni hemen zuei hau esaten egongo orain.

Garai bateko abade horiek dagoeneko ez daude. Aholkua eskatzeko nori jo ere ez dakigu,
bakoitza bere zereginetara baitago. Horregatik, inteligentzia artifizialari eskatu diot nik gaur
aholkua. Idazten ari naizen liburua partekatu dut berarekin (harekin), eta iritzia eskatu diot.
Laudorioak bota dizkit: goi-mailako literatura dela.

Diruaz galdetu diot gero: salduko ote dudan.

“Tira, arrakasta literarioa izango da batez ere”, bere (haren) erantzuna.

Horixe: chicharrillos.



